
Elə buna görədir ki, keçiddən öncə 
ölkənin üç bölgəsində – Mingəçevir və 
Yevlax şəhərlərində 3 ilə yaxın, Ağdaş 
rayonunda isə 2 ilə yaxın bir müddətdə 
tibbi sığorta sistemi üzrə sınaq layihələri 
reallaşdırılır. Artıq həmin layihələrin 
nəticələri kifayət qədər uğurludur. Bunun 
ən bariz ifadəsi sınaq keçirilən bölgələrdə 
əhali arasında aparılan müstəqil sor-
ğunun yekunudur. Belə ki, qeyd edilən 
sorğu nəticəsində vətəndaşların 
məmnunluq səviyyəsinin yüksək olaca-
ğını, demək olar ki, heç kim gözləmirdi. 
Lakin nəticələrə əsasən insanların 
icbari tibbi sığortadan məmnunluğu 
90 faizdən çoxdur. Fikrimcə, bu sınağı 
təşkil edən İcbari Tibbi Sığorta üzrə 
Dövlət Agentliyinin mütəxəssisləri də 
belə yüksək göstəricilərin əldə oluna-
cağını gözləmirdilər. Buradan belə bir 
qənaət hasil olur ki, bu gün ölkənin bütün 
ərazisində toplanan yaxş təcrübəyə 
əsaslanaraq icbari tibbi sığorta sisteminə 
keçmək mümkündür. Artıq bu keçidin 
mərhəlləli olacağı da bəllidir. Əslində, bu 
işi ölkənin bütün ərazisi üzrə eyni vaxtda 
etmək mümkün idi. Lakin apardığımız 
araşdırmalar göstərir ki, yeni sistemə 
keçidin yüksək səviyyədə gerçəkləşməsi 
məhz mərhəlləli şəkildə daha səmərəli 
ola bilər.

İcbari tibbi sığortaya keçiddə 
daha az risklərlə qarşılaşmaq, tibb 
müəssisələrini və əhalini sözügedən 
prosesə hazırlamaq üçün, habelə 
islahatın əhatə dairəsinin genişliyini, 
tibb müəssisələrində yeni maliyyələşmə 
mexanizminin tətbiqini nəzərə alaraq, 
İcbari Tibbi Sığorta üzrə Dövlət Agentliyi 
2020-ci il ərzində respublikada icbari tibbi 
sığortanın tətbiqinin 4 mərhələdə həyata 
keçirilməsini təklif edib. Bu məqsədlə 
ölkənin ərazisi şərti olaraq 4 yerə bölü-
nüb və həmin bölgələrin hər birinin bir 
rüb ərzində icbari tibbi sığorta sisteminə 
keçməsi nəzərdə tutulub. 

Beləliklə, birinci mərhələdə - yəni 
gələn ilin birinci rübündə icbari tibbi 
sığorta 20 regionda tətbiq olunacaq. 
Həmin regionlara Şəki şəhəri, Quba, 
Qusar, Xaçmaz, Şabran, Siyəzən, Xızı, 
Şamaxı, İsmayıllı, Ağsu, Qobustan, 
Balakən, Zaqatala, Qax, Oğuz, Qəbələ, 
Göyçay, Ucar, Zərdab və Kürdəmir 
rayonları daxildir. Bu rayonlardan başqa 
birinci rübdə hazırda pilot layihənin 
həyata keçirildiyi inzibati ərazilərdə - yəni 
Mingəçevir şəhəri, Yevlax və Ağdaş ra-
yonlarında da icbari tibbi sığorta sistemi-
nin tətbiqinə gələn il yanvar ayının 1-dən 
başlanılacaq. 

İkinci mərhələdə - yəni aprel-iyun ay-
larını əhatə edən ikinci rübdə 17 region 
– Gəncə və Naftalan şəhərləri, Göygöl, 
Goranboy, Daşkəsən, Samux, Şəmkir, 
Qazax, Ağstafa, Gədəbəy, Tovuz, Bərdə, 
Tərtər, Ağdam, Ağcabədi, Füzuli və 
Beyləqan rayonları sözügedən sistemə 
qoşulacaq. 

Üçüncü mərhələdə - iyul-sentyabr 
aylarını əhatə edən üçüncü rübdə 
14 regionda - Lənkəran və Şirvan 
şəhərləri, Masallı, Lerik, Yardımlı, Astara, 
Cəlilabad, Salyan, Neftçala, Biləsuvar, 
İmişli, Saatlı, Hacıqabul və Sabirabadda 
icbari tibbi sığorta tətbiq olunacaq. 

Növbəti ilin oktyabr-dekabr aylarını 
əhayə edən dördüncü rübdə isə ölkə 
üzrə icbari tibbi sığortaya keçidin son 
mərhəlləsi reallaşacaq. Bu mərhələdə 
Bakı və Sumqayıt şəhərlərinin, habelə 
Abşeron rayonunun əhalisi icbari tibbi 
sığortanın xidmətlər zərfindən istifadə 
edəcək. 

Naxçıvan Muxtar Respublikasında 
Nazirlər Kabineti yanında İcbari Tibbi 
Sığorta üzrə Dövlət Agentliyi fəaliyyət 
göstərir və muxtar respublikada icbari tib-
bi sığortanın tətbiqini sözügedən qurum 
həyata keçirəcəkdir.

Dövlətin yaxın 3 il ərzində tibbi 
sığorta üçün öz xəzinəsindən hər bir 

vətəndaşa 90 manat vəsait ödəmək 
barədə qərarı, eyni zamanda, qa-
nunda edilən dəyişiklik nəticəsində 
vətəndaşların, xüsusilə də qeyri-neft 
sektorunda çalışan insanların, habelə bu 
sektora aid müəssisələrin tibbi sığorta 
ödənişlərinin əsaslı şəkildə azaldılması 
dövlətimizin sosial mahiyyətinin bariz 
təzahürü kimi dəyərləndirilməlidir. 

Hər bir yenilik başlanğıcda heç 
də hamı tərəfindən eyni səviyyədə 
qarşılanmır və başa düşülmür. Lakin 
yenilik xidmətin keyfiyyətini kökündən 
dəyişməyi qarşıya mühüm vəzifə kimi qo-
yursa, buna danışıqsız getmək lazımdır. 
İicbari tibbi sığortaya keçid ərəfəsində 
bəzi tibb müəssisələrinin və onlarda çalı-
şan bir sıra həkimlərin bu işə tərəddüdlə 
yanaşması da tam normal haldır. 

Ötən əsrin 90-cı illərinin ikinci ya-
rısından başlayaraq ölkədə büdcənin 

xəzinədarlıq sisteminin qurulması ilə 
bağlı durumu yaxşı xatırlayıram. Buna 
qədər büdcə vəsaitlərinin bölgüsünü 
özləri istədikləri kimi aparan təşkilatların 
rəhbərləri birdən-birə onların əlindən bu 
səlahiyyətlərin alınmasından çox rahatsız 
olmuşdular. Hətta onlardan bəziləri ölkə 
başçısına müraciət edərək təşkilatlarının 
bir müddət “köhnə qaydalarla” fəaliyyət 
göstərməsinə razılıq almaq belə 
istəmişdilər. Təbii ki, buna razılıq 
verilmədi və verilə də bilməzdi. Ancaq 
bir neçə ildən sonra qurulan xəzinədarlıq 
sistemi büdcənin gəlir və xərclərinin tam 
şəffaf bir şəkildə idarə olunmasına gətirib 
çıxartdı. Şübhəsiz ki, icbari tibbi sığorta 
sisteminin fəaliyyəti də bir neçə ildən 
sonra bu şəkildə mükəmməl olacaq. 

İcbari tibbi sığortaya keçidin mərhələli 
olması o demək deyil ki, bu sistemə 
bir qədər gec keçən bölgələrdə insan-
lar dövlətin, özlərinin və çalışdıqları 
müəssisələrin ödədikləri icbari tibbi 
sığorta haqlarının müqabilində tibbi 
xidmət ala bilməyəcəklər. Əldə etdiyimiz 
məlumata görə, icbari tibbi sığortaya 
sonradan keçən bölgələrdə də insanlar, 
ilk növbədə, dövlət tibb müəssisələrində 
tibbi sığorta xidmətlərindən yararlana-
caqlar. Ölkənin bütün bölgələrində qurul-
muş vahid elektron sistem bu xidmətləri 
icbari tibbi sığortaya sonradan keçəcək 
bölgələrdə də həyata keçirməyə imkan 
yaradacaq. 

Onu da xatırladım ki, İcbari Tibbi 
Sığorta üzrə Dövlət Agentliyinin hazırla-
dığı təkliflərdə sığortaolunanlara müvafiq 
növdə, həcmdə və şərtlərlə göstərilən 
icbari tibbi sığortanın təminat verdiyi tibbi 
xidmətlərin toplusununa təxminən 3 min 
diaqnoz üzrə tibbi xidmətlər daxildir. 

Fikrət YUSİFOV, 
iqtisad elmləri doktoru,  

professor

TANAP region ölkələri iqtisadiyyatının 
güclənməsində mühüm rol oynayacaq

�� Trans-Anadolu təbii qaz boru kəməri (TANAP)  Türkiyə-
Azərbaycan birgə siyasi iradəsinin nəticəsidir və eyni zamanda, bu 
layihə digər ölkələrin iştirakı və özəl şirkətlərin maliyyə dəstəyi ilə 
reallaşdırılır. Bu fikirləri enerji iqtisadiyyatı üzrə ekspert, Türkiyənin 
Boğaziçi Universiteti Enerji Politikaları Araşdırma Mərkəzinin 
prezidenti, professor Gürkan Kumbaroğlu söyləyib.

O bildirib ki, bu layihə funksional 
baxımdan çoxşaxəli missiya daşıyır. 
TANAP heç bir kəmərə alternativ deyil, 
bu xəttin ideyası və gerçəkləşməsi 
tamamilə yenidir. Azərbaycan Prezi-
denti İlham Əliyev çıxışında bildirdi ki, 
layihənin əsas texniki və maliyyə yükü-
nü Azərbaycan və Türkiyə öz üzərinə 
götürmüşdür.

Professor deyib ki,  “TANAP xətti 
ilə illik nəql olunacaq 16 milyard kub-
metr qazın təxminən üçdə bir hissəsi 
Türkiyədə istifadə olunacaq. Bu həcmdə 

qaz əldə etmək Türkiyənin iqtisadiyya-
tında və sosial həyatında mühüm amil-
dir. Bu da istər-istəməz Avropa-Türkiyə 
münasibətlərinin inkişafına yeni bir 
yanaşma gətirəcək. Bundan başqa, TA-
NAP Avropanın cənub-şərq bölgəsində 
yerləşən ölkələrin də iqtisadi inkişafına 
əhəmiyyətli dərəcədə təkan verəcək”.

G. Kumbaroğlu  qeyd edib ki, 
Türkiyədə kəsişən Trans-Anadolu və 
“Trans-Adriatik” xətləri Avrasiyada bu 
vaxtadək görünməyən iqtisadi inteqra-
siya yaradacaq.  Bu layihə çərçivəsində 

hasil olunacaq təbii qaz Azərbaycan, 
Gürcüstan, Türkiyə, Yunanıstan, Bolqa-
rıstan, Albaniya ərazilərindən və Adriatik 
dənizinin dibindən keçməklə İtaliyaya 
qədər 3500 kilometrdən artıq uzanan 
boru kəməri vasitəsilə çatdırılacaq. 

Hazırladı: Anar TURAN, 
“Xalq qəzeti”

TANAP layihəsinin başa çatması Azərbaycanın 
enerji siyasətinin növbəti  uğurudur

– Türkiyə ərazisində 1850 kilometr 
məsafədə uzanan TANAP Azərbaycan 
ilə Türkiyə arasındakı strateji 
əməkdaşlığın növbəti uğuru olmaqla ya-
naşı, yeni layihələrə, əməkdaşlıqlara da 
imkan yaratdı, iki qardaş ölkənin sosial-
iqtisadi həyatına yeni nəfəs gətirdi. Açı-
lış mərasimində çıxış edən Azərbaycan 
Respublikasının Prezidenti cənab İlham 
Əliyev qeyd etdi ki, bu gün tarixi gün-
dür. Bu gün 4 il əvvəl birlikdə təməlini 
qoyduğumuz TANAP Avropa sərhədinə 
çatdı. Dövlət başçımız əminliklə bil-
dirdi  ki, TANAP-ın ömrü uzun olacaq, 
bu beynəlxalq qaz kəməri Türkiyə və 
Azərbaycan xalqlarına, digər qonşu 
xalqlara fayda və tərəqqi gətirəcək.

Prezident İlham Əliyevin rəhbərliyi 
ilə ölkəmizin Avropanın enerji 
təhlükəsizliyinin təmin olunmasında 
fəal iştirakı, Avropa İttifaqının üzvü olan 
bəzi dövlətlərin neftlə təmin edilməsində 
payının 25–30 faizə çatması müasir 
Azərbayacan Respublikasının dün-
yada geosiyasi, geoiqtisadi mövqe-
yinin möhkəmlənməsinə xüsusi təsir 
göstərməkdədir. 

“Enerjinin İpək yolu” adlandırılan 
TANAP isə Azərbaycandan Avropaya 
uzanan 3 min 500 kilometrlik “Cənub 
qaz dəhlizi” enerji dəhlizi əfsanəsini 
bizim günlərdə həqiqətə çevirdi.  

Azərbaycanın 16 milyard kubmetr 
təbii qazının 6 milyardını Türkiyənin, 
10 milyardını isə Avropanın istehlakçı-
larının istifadə etməsi imkanının uğurla 
gerçəkləşdirilməsi Azərbaycan–Türkiyə 
qardaşlığının əməli işbirliyinin, Avro-
panın enerji təhlükəsizliyinə növbəti 
töhfəsi oldu. Bu gün hər 10 türk 
ailəsinin 8-də mavi qazın alovlanmasına 
Azəırbaycanın verdiyi önəmli töhfə hər 
birimizdə haqlı sevinc və qurur hissləri 
doğurur.

Pərvin Kərimzadə açıqlamsının 
davamında qeyd edib ki, Türkiyə--

Azərbaycan birgə siyasi iradəsinin 
məhsulu olan, geniş beynəlxalq 
əməkdaşlığı rellaşdıran bu layihənin 
başa çatması ölkəmizin daha da inkişaf 
etməsi üçün əlavə imkanlar yaradıb. 
“Cənub qaz dəhlizi” layihəsinin həyata 
keçirilməsi ölkəmizin qarşısına qoyduğu 
hədəflərə çatmasının, dünyada enerji 
ölkəsi kimi əhəmiyyətinin, Azərbaycanın 
beynəlxalq aləmdə durmadan artan 
nüfuzunun göstəricisidir. 

Pərvin Kərimzadə sonda deyib: 
– TANAP–Trans-Anadolu qaz boru 

kəməri layihəsinin açılış mərasimində 

ölkə Prerzidenti İlham Əliyev TANAP-
ın ömrünün uzun olacağını, Türkiyə və 
Azərbaycan xalqlarına, digər qonşu 
xalqlara fayda və tərəqqi verəcəyini 
təntənəli surətdə qeyd etdi. Türkiyə 
Respublikasının Prezidenti Rəcəb 
Tayyib Ərdoğan isə iftixarla bildirdi ki, bu 
layihə ilə sahib olduğumuz zənginlikləri 
öz vətəndaşlarımızın, onlarla yanaşı, 
bütün bölgə xalqlarının, bütün insanlığın 
xidmətinə verməklə bağlı iradəmizi bir 
daha ortaya qoyduq.

Hazırladı: R.TAHİR, 
“Xalq qəzeti” 

Son illər ərzində aparılan dərin 
sosial islahatların bir mühüm 
istiqaməti də ölkə əhalisinə sivil 
tibbi xidmət təqdim edə biləcək 

icbari tibbi sığorta sisteminin yaradıl-
masıdır. Artıq bir neçə ildir ki, ölkənin 
səhiyyə sisteminin icbari tibbi sığorta-
ya keçirilməsi istiqamətində intensiv 
tədbirlər görülür. Bu məsələdə əsas 
hədəf ölkə vətəndaşlarına ən yüksək 

tibbi xidmət göstərə biləcək bir sistem qurulmasıdır. Yəni bura-
da sadəcə texniki olaraq yeni tibbi xidmət sisteminə keçməkdən 
söhbət getmir. Əsas vəzifə sözügedən xidmətin ən yüksək stan-
dartlar səviyyəsində təşkil edilməsidir.

“Bu il noyabrın son günündə təkcə Azərbaycan üçün deyil, həm də Av-
ropa üçün olduqca böyük əhəmiyyət kəsb edən bir hadisə baş verdi. Dünya-
nın diqqətini yenidən Azərbaycana yönəldən “Cənub qaz dəhlizi” layihəsi 
çərçivəsində onun mühüm seqmenti olan Trans-Anadolu qaz boru kəməri ilə 
Azərbaycanın təbii qazı qardaş Türkiyənin 20 vilayətindən, 67 rayonundan və 
600 kəndindən keçərək Avropanın qapısına gedib çatdı. Bu münasibətlə qardaş 
Türkiyənin Ədirnə vilayətinin İpsala qəsəbəsində TANAP qaz kəmərinin Avropa 
ilə birləşən hissəsinin açılış mərasimi keçirildi”. 
       Pərvin Kərimzadə ölkə mediasına Azərbaycan--Türkiyə qardaşlığının və 
beynəlxalq arenada əməli işbirliyinin növbəti uğuru sayılan TANAP layihəsinin 
başa çatması ilə bağlı mediaya açıqlamasının davamında bildirib:

İcbari tibbi sığortanın tətbiqi  
insanların sağlamlığının qorunmasında 

yeni bir mərhələnin başlanğıcıdır

Vergi Məcəlləsinə edilmiş əlavə və 
dəyişikliklərin əsas istiqamətləri 

ilə bağlı brifinq keçirilib
�� Dekabrın 3-də Vergilər 

Nazirliyində Vergi Məcəlləsinə 
edilmiş əlavə və dəyişikliklərin 
əsas istiqamətləri ilə bağlı brifinq 
keçirilib. 

Nazirliyin Vergi siyasəti Baş İdarəsinin 
rəisi Samirə Musayeva məcəlləyə əlavə 
və dəyişikliklərin əsas məzmunu, başlıca 
istiqamətləri, iqtisadi hədəfləri və alətləri 
haqqında kütləvi informasiya vasitələrinin 
nümayəndələrini ətraflı məlumatlandırıb.

Bildirilib ki, Prezident İlham Əliyevin 
rəhbərliyi ilə Azərbaycanda həyata 
keçirilən sosial-iqtisadi siyasətin tərkib 
hissəsi olan vergi siyasəti iqtisadiyya-
tın bugünkü tələblərinə uyğun olaraq 
təkmilləşdirilir. Ölkədə sahibkarlığın inki-
şafı, biznes mühitinin daha da yaxşılaşdı-
rılması məqsədilə vergi qanunvericiliyinə 
dəyişikliklər layihəsi hazırlanıb və qanun 
layihəsi Milli Məclis tərəfindən qəbul 
edilib. Qanun Azərbaycan Prezidenti 
tərəfindən imzalandıqdan sonra qüvvəyə 
minəcək.

Qeyd olunub ki, Vergi Məcəlləsinə 
dəyişiklikləri iqtisadi hədəflər və islahatın 
məqsədləri baxımından 7 əsas istiqamət 
üzrə təsnifləşdirmək olar. Bunlar bərabər 
və şəffaf fiskal mühitin təmin edilməsi, 
ƏDV inzibatçılığının təkmilləşdirilməsi, sa-
hibkarların inzibatçılıq yükünün azaldılma-
sı və sahibkarlıq fəaliyyətinin təşviqi, so-
sial xarakterli güzəştlər vasitəsilə əhalinin 
maliyyə (vergi), sahibkarlıq subyektlərinin 
vergi yükünün azaldılması, vergitutma 
bazasının genişləndirilməsi, beynəlxalq 
vergitutma və məlumat mübadiləsi 
üzrə öhdəliklərin yerinə yetirilməsi kimi 
məqsədləri əhatə edir.

S.Musayeva ədalətli rəqabətin şərti 
kimi bərabər və şəffaf fiskal mühitin təmin 
edilməsinin əsas məqsədlərdən biri oldu-
ğunu və bu hədəf qrupu üzrə müəyyən 
edilmiş dəyişikliklərin şərti olaraq 3 
istiqaməti əhatə edəcəyini diqqətə çatdı-
rıb. Bunlar əmtəəsiz əməliyyatlar aparan 
vergi ödəyicilərinə qarşı mübarizənin 
aparılması, riskli vergi ödəyicilərinə 
nəzarətin gücləndirilməsi və vergidən 
yayınma hallarına qarşı mübarizənin 
genişləndirilməsini nəzərdə tutur.

Bildirilib ki, qanunvericiliyə edilmiş 
dəyişikliklər əmtəəsiz və riskli əməliyyatlar 
aparan vergi ödəyicilərinə qarşı 
mübarizənin gücləndirilməsi, habelə bu 
cür əməliyyatların vergiyə cəlb olunması 
ilə bağlı kompleks tədbirləri özündə əks 
etdirən bir sıra müddəaları nəzərdə tutur. 
Qanunvericilik əmtəəsiz əməliyyatlar 
üzrə yaranan vergi öhdəliklərinin bene-
fisiar (faydalanan) şəxsin üzərinə qo-
yulması, əmtəəsiz və riskli əməliyyatlar 
çərçivəsində əldə olunmuş sənədlərin 
gəlirdən çıxılan xərcləri təsdiq edən 
sənəd hesab edilməməsi, əmtəəsiz və 
riskli əməliyyatlar çərçivəsində aparılan 
əməliyyatlar üzrə ödənilmiş ƏDV-nin 
əvəzləşdirilməməsi ilə bağlı dəyişiklikləri 
özündə əks etdirir.

Məcəlləyə dəyişikliklərdə riskli vergi 
ödəyicilərinin meyarlarının müəyyən 
edilməsi ilə bağlı hüquqi bazanın yara-
dılması nəzərdə tutulub. Ümumiyyətlə, 
riskli vergi ödəyicilərinə münasibətdə bir 
sıra kompleks məhdudlaşdırmalar tətbiq 
olunacaq. Belə ki, riskli vergi ödəyiciləri 
barədə məlumatlar kommersiya və vergi 
sirri olmayan məlumat hesab ediləcək, 
vergi ödəyicisi riskli vergiödəyicisi me-
yarına uyğun gəldiyi halda, bu hal onda 
növbədənkənar səyyar vergi yoxlaması-
nın və operativ vergi nəzarəti tədbirinin 
aparılmasına əsas kimi müəyyən 
ediləcək. Bununla yanaşı, vergiödəyicisi 
riskli vergiödəyicisi olduğu halda, vergi 
orqanı vergini onun ödənildiyi tarixədək 
hesablamaq hüququna malik olacaq, belə 
ödəyicilərə münasibətdə vergi öhdəliyinin 
yerinə yetirilməsi müddəti uzadılma-
yacaq, həmçinin həmin ödəyicilərin 
artıq ödənilmiş vəsaiti vergiödəyicisinin 
fəaliyyəti üzrə vergi nəzarəti tədbirləri 
tam başa çatdıqdan sonra qaytarılacaq 
və riskli əməliyyatların rəsmiləşdirildiyi 
sənədlər əvəzləşdirilməyə əsas verən 
sənəd hesab edilməyəcək.

Qeyd olunub ki, vergidən yayınma hal-
larına qarşı mübarizənin gücləndirilməsi 
ilə bağlı dəyişikliklər belə hallara qarşı 

vergi qanunvericiliyinin müddəalarının 
bir qədər də sərtləşdirilməsini ehtiva 
edir. Dəyişikliklərdə POS-terminalların 
quraşdırılması məcburi olan obyektlərdə 
onların quraşdırılmasından və nağdsız 
ödənişlərin qəbul olunmasından imtina 
hallarına görə maliyyə sanksiyalarının 
tətbiqi yer alıb. Bundan başqa, ƏDV 
ödəyicilərinin bank hesabları üzrə apa-
rılmış əməliyyatları barədə məlumatların 
elektron formada banklar tərəfindən 
aylıq olaraq dövlət vergi orqanlarına 
təqdim edilməsi, vergilərin azaldılmasına 
və digər vergi hüquqpozmalarına görə 
maliyyə sanksiyanın tətbiqi üçün əsas 
yaradan müvafiq sənədləşmə tələblərinin 
dəqiqləşdirilməsi, bina tikintisi fəaliyyəti ilə 
məşğul olan şəxslər tərəfindən yaşa-
yış və qeyri-yaşayış sahələrinin təqdim 
edilməsi ilə bağlı vergiyə cəlb olunan 
gəlirlərin müəyyən edilməsi mexanizminin 
aydınlaşdırılması və vergi nəzarətinin 
təkmilləşdirilməsi bu dəyişikliklərə aiddir.

ƏDV inzibatçılığının təkmilləşdirilməsi 
istiqamətinə toxunan S.Musayeva qarşı-
dakı ildən etibarən ƏDV-nin kassa metodu 
əsasında hesablanmasının mütərəqqi 
yenilik olduğunu diqqətə çatdıraraq qeyd 
edib ki, dəyişikliyə qədər mövcud olan 
qayda ƏDV ödəyicilərinə inzibatçılığın 
qurulmasında çətinliyin yaranmasına 
və maliyyə yükü ilə üzləşməsinə səbəb 
olurdu. Belə ki, ƏDV tutulan əməliyyatın 
vaxtının müəyyən edilməsinin qanun-
la müəyyən olunmuş bir neçə halla 
şərtləndirilməsi ƏDV inzibatçılığını 
mürəkkəbləşdirir və vergiödəyicisinə ƏDV 
tutulan əməliyyatın vaxtının müəyyən 
edilməsində çətinliklər yaradırdı. Eyni 
zamanda, bir çox hallarda təqdim edilmiş 
malların (işlərin, xidmətlərin) tam dəyəri 
alıcı tərəfindən ödənilmədiyi halda (və ya-
xud 30 gündən sonra ödənildiyi hallarda), 
satıcı daxil olmayan pul vəsaitinə görə 
ƏDV hesablamağa və ödəməyə borclu 
idi ki, bu da vergiödəyicisinin maliyyə 
yükünü artırmış olurdu. Yeni dəyişikliklər 
isə ƏDV ödəyiciləri tərəfindən ƏDV 
tutulan əməliyyatın vaxtının müəyyən 
olunmasında inzibatçılığı əhəmiyyətli 
dərəcədə yüngülləşdirməklə yanaşı, 
vergiödəyicisinin maliyyə vəsaitinə 
qənaət etməsinə gətirib çıxaracaq. Bu 
istiqamət ƏDV inzibatçılığı ilə bağlı bir 
neçə dəyişikliyi özündə əks etdirir. Bunlar 
ƏDV tutulan əməliyyatın vaxtının təqdim 
edilmiş mala (işə, xidmətə) görə pul 
vəsaitinin vergiödəyicisinin sərəncamına 
daxil olduğu vaxtla müəyyən edilməsi, 
ƏDV tutulan əməliyyatlar üzrə ödənilmiş 
ƏDV-nin əvəzləşdirilməsi hallarının və 
vaxtının dəqiqləşdirilməsi və ödənilmiş 
ƏDV-nin elektron qaimə-faktura əsasında 
əvəzləşdirilməsi ilə bağlı yeniliklərdir.

Bildirilib ki, sahibkarların inzibatçı-
lıq yükünün azaldılması və sahibkarlıq 
fəaliyyətinin təşviq edilməsi istiqaməti 
üzrə Vergi Məcəlləsinə elektron vergi 
hesab-fakturasının və elektron qaimə-
fakturanın vahid sənədlə, yəni elektron 
qaimə-faktura ilə əvəz edilməsi, vergi 
orqanında uçotda olmayan şəxslərdən 
alınmış mallara görə tərtib edilən “Mal-
ların alış aktı” ciddi hesabat blankının 
elektronlaşdırılması, agent qaydasında 
aparılan əməliyyatlar üzrə sənədləşmənin 
çevik tənzimlənməsi ilə bağlı dəyişikliklər 
nəzərdə tutulur.

İdarə rəisi deyib ki, sosial xarakter-
li güzəştlər vasitəsilə əhalinin maliyyə 
(vergi) yükünün azaldılması istiqaməti 
vətəndaşların rifah halının yaxşılaşdı-
rılması məqsədi daşıyır. Belə ki, quş əti 
satışının ƏDV-dən azadolma müddətinin 

daha 4 il müddətinə uzadılması, habelə 
heyvan ətinin satışının 4 il ərzində ƏDV-
dən azad edilməsi, fiziki şəxslər tərəfindən 
vergidən azad olunmaqla təqdim edilən 
yaşayış sahəsində azı 5 il ərzində yaşayış 
yeri üzrə qeydiyyatda olma müddətinin 
3 təqvim ilinə endirilməsi, fiziki şəxslərin 
xüsusi mülkiyyətində olan yaşayış 
sahələrinin təqdim edilməsi zamanı 
yaşayış sahəsinin 30 kvadratmetrinin 
istisnasız olaraq vergidən azad edilməsi 
bu qəbildən olan dəyişikliklərdir. Bun-
dan başqa, peşə təhsili müəssisələri 
üçün dərslik komplektlərinin istehsalı ilə 
bağlı redaksiya, nəşriyyat və poliqrafiya 
fəaliyyətinin ƏDV-dən azad edilməsi, icba-
ri tibbi sığorta fondunun vəsaiti hesabına 
tibbi sığorta xidmətlərinin göstərilməsinin 
1 il müddətinə ƏDV-dən azad edilməsi, 
fiziki şəxs olan istehlakçılar tərəfindən 
ölkə ərazisində bina tikintisi fəaliyyəti ilə 
məşğul olan şəxslərdən nağdsız qay-
dada alınmış yaşayış və qeyri-yaşayış 
sahələrinə görə ödənilmiş ƏDV-nin 30 
faizinin həmin fiziki şəxslərə qaytarılması 
da sosial xarakterli güzəştlərə aiddir.

Qeyd olunub ki, qanunvericilik sa-
hibkarlıq subyektlərinin vergi yükünün 
azaldılması ilə bağlı bir sıra dəyişiklikləri 
də nəzərdə tutur. Sabit qəbz almaqla ver-
gi ödəyən fiziki şəxslərin sadələşdirilmiş 
vergi üzrə aylıq sabit məbləğinin azal-
dılması, heyvandarlıq və quşçuluq 
təsərrüfatlarında istifadə edilən yem və 
yem əlavələrinin satışı üzrə dövriyyələrin 
ƏDV-dən azad edilməsi, ixracın təşviqi 
məqsədilə dövlət büdcəsinin vəsaiti he-
sabına ödənilən ixrac təşviqinin vergidən 
azad edilməsi, vergiödəyicisi tərəfindən 
quraşdırılan yeni nəsil nəzarət-kassa apa-
ratına çəkilən xərclərin müəyyən olunmuş 
hədd daxilində onun vergi öhdəlikləri ilə 
əvəzləşdirilməsi, bina tikintisi fəaliyyəti 
ilə məşğul olan şəxslər tərəfindən tikilən 
binalardan dövlətə ayrılan hissəyə 
güzəştin verilməsi, sənaye və texnolo-
giyalar parklarının rezidentlərinə verilən 
vergi güzəştlərinin müddətinin 7 ildən 
10 ilədək artırılması bu qəbildən olan 
dəyişikliklərdəndir.

Vergitutma bazasının 
genişləndirilməsini hədəf götürən əsas 
dəyişikliklər aksizli mallar və bina tikintisi 
ilə bağlı yenilikləri nəzərdə tutur. Bir sıra 
aksizli malların aksiz dərəcələrinin artırıl-
ması, digər malların aksiz dərəcələrinin 
isə optimallaşdırılması, habelə 
tündləşdirilməmiş alkoqollu içkilərin aksizli 
malların siyahısına əlavə edilməsi və 
aksizli mallar üzərində vergi nəzarətinin 
təkmilləşdirilməsi ilə bağlı dəyişikliklər bu 
qəbildəndir. Bundan başqa, bina tikin-
tisi fəaliyyəti ilə məşğul olan şəxslərin 
sadələşdirilmiş vergitutuma metodunun 
ləğv edilməsi və həmin şəxslərin vahid 
vergi rejimində fəaliyyət göstərməsinin 
təmin olunması, hüquqi şəxslər tərəfindən 
mülkiyyətində yaşayış və qeyri-yaşayış 
sahələrinin təqdim edilməsinin notarius 
tərəfindən sadələşdirilmiş vergiyə cəlb 
olunmasının ləğv edilməsi və həmin 
əməliyyatların ƏDV-yə və mənfəət 
vergisinə cəlb olunması da vergitutma 
bazasının genişləndirilməsinə xidmət 
edəcək.

S.Musayeva, həmçinin qanunvericiliyə 
beynəlxalq vergitutma və məlumat 
mübadiləsi üzrə öhdəliklərin yerinə 
yetirilməsi ilə bağlı edilmiş mühüm 
dəyişikliklər barədə də məlumat verib. 
Bildirib ki, Vergi Məcəlləsinə ilk dəfə 
olaraq Transmilli Şirkətlər Qrupu anlayışı 
daxil edilib və bu qrupa daxil olan rezident 
müəssisə tərəfindən müəyyən şərtlər 
daxilində vergi orqanına hesabat təqdim 
edilməsi müəyyən olunacaq. Dəyişikliklərə 
əsasən, beynəlxalq müqavilələrdə və 
sazişlərdə nəzərdə tutulduğu hallarda, 
Azərbaycanın dövlət vergi orqanları ilə 
digər dövlətin vergi orqanları tərəfindən 
Azərbaycanda və ya həmin digər dövlətdə 
fəaliyyət göstərən vergiödəyicisində birgə 
vergi yoxlamalarının aparılması, həmçinin 
beynəlxalq müqavilələrdə nəzərdə tu-
tulduğu hallarda, xarici dövlətlərin vergi 
orqanlarının müraciətinə əsasən, həmin 
xarici dövlətdə yaranmış vergi borcunun 
alınmasının birgə təşkili nəzərdə tutulur.

Sonda KİV nümayəndələrinin sualları 
cavablandırılıb.

